
Siusinaartumik pensionisiat pillugit Inatsisartut inatsisaata allanngortinneqarnera 

pillugu Inatsisartut inatsisaat nr. XX,XX XXX 2017-meersoq. 

(Isumagininninnermut,Ilaqutariinermut,Naligiissitaanermut Inatsisinillu Atuutsitsinermut 

Naalakkersuisoq) 

 

 

Ullumikkumut oqartuarpugut inuiaqatigiinni pisinnaasut tamarmik sulinissaat 

pisariaqartikkipput, aammalu immitsinnut pilersornissarput inuiaqatigiinnullu iluaqutaanissaq 

qanoq pingaaruteqartigisoq.  

 

Siusinaartumik soraarnerussutisiallit pillugit 2005-imi Inatsisartuni oqallisigereernerata 

kingunerisaanik iluarsaaseqqinnissaq siunnerfigineqarpoq. 

iluarsaaseqqinnermi siunertat ilagaat siusinaartumik soraarnerussutsisiaqartut amerlanerusut 

suliffeqarnatik pilersorneqarnerminiit suliffeqarlutik inuulernissaanut periarfissaanik 

aqqissuusiniarneq. 

 

Ilisimavarpummi siusinaarlutik sulisinnaanersiuteqartut ilaqarmata sulisinnaasunik aammalu 

sulerusuttunik, inuiaqatigiinnut iluaqutaasusumik, atorfissaqartinneqarnermik, 

tunniussaqarnissanermillu misigisunik. 

 

Ullumikkut siusinaartumik soraanerussutisiaqarniarluni qinnuteqaraani unammilligassat 

arlaqarput timikkut imaluunniit tarnikkut allatigulluunnit paasiniaavigineqarneq nakorsamiit 

nalilerneqarnerusartoq ilisimaaraarput, ilaatigut inuttut atugarisaasut paasiniaaviginissaanut 

periarfissagissaarnerunissaq pisariaqartinneqarsinnaavoq. Minnerunngitsumik inuttut 

atukkamigut inissisimaneranut paasiniaanermi. 

 

Inatsisartut inatsisaata matuma allannguutaasup annersaat tassaavoq siusinaartumik 

soraarnerussutisiallit sulisinnaanngivissortut tunngaviusumik aningaasartanik  (grundbeløb-

mik) pisartagaqaleqqinnissaat, soorlu soraanerussutisiallit allat taama 

periarfissaqartut. Soorlu  aamma  siunnersuummi Nunat 

Avannarliit akornanni isumaginninnikkut Isumaqatigiissut naapertorlugu pensionisiaqartunut 

tapisiaritinneqartartut ilanngunneqassallutik. Siusinaarlutik 

soraanerussutisiallit pisartagaasa pitsaangorsaaffigineqarnerat taperserlugulu qutsatigaarput. 

 

Pingaartumik aapparisamik isertitarisaanik pilersuineratigut tamakkiisumik isumalluuteqarlutik 

inissisimasunut pitsanngorsaataasumik naleqassutsimillu malitseqarsinnaanera 

qularutiginngilarput. 

Ajuusaarnartumik siusinaartumik soraanerussutisiallit sanngiinerusut ilaatigut inuiaqatigiinni 

nikassarneqarneq, eqiasunnerarneqarneq, nuanniitsumillu isiginnineqarneq misigisarpaat.  

 

Pilersuisussaatitaaneq nammaqatigiineq inuunitsinni pingaaruteqarluinnartut ilagaat, 

isumaqarpugullu uuma inatsisip allanngortinneqarneratigut aappariit inooqatigiillu akornanni 

naligiinnerusumik nammaqatigiinerusumillu inisimanermik pilersitsisinnaanera 

qulannanngitsoq. 

 

Inuit Ataqatigiinni angorusuttuarparput,nunatsinni innuttaasut ulluinnarni inuuniarnermikkut 

sapinngisamik sutigut tamatigut atugassaqartinneqarnissaat suleqataaffigiuassallugu.  

Taamatut oqaaseqarluta siunnersuut aappassaaneerneqannginnerani Ilaqutariinermut 

Peqqissutsimullu ataatsimiititaliamit suliarineqarnissaanut innersuussuteqarpugut 
 
 


